
- KERAJAAN SERI PADUKA BAGINDA
MALAYSIA

PEKELILING PERKHIDMATAN BIL. 12 TAHUN 1976

PENYATUAN PERKHIDMATAN PENOLONG PESURUH-
JAYA' PERDAGANGAN KE DALAM PERKHIDMATAN
TADBIR DAN DIPLOMATIK

Adalah dimaklumkan iaitu Kerajaan telah memutuskan bahawa
Perkhidmatan Penclong Pesuruhjaya Perdagangan yang sekarang
di bawah kawalan Ketua Setiausaha, Kementerian Perdagangan
dan Perindustrian dipersatukan ke dalam Perkhidmatan Tadbir
dan Diplomatik mula: dari 1hb Ogos, 1976. Semua pegawai yang
berada di dalam Sekim Perkhidmatan Penolong Pesuruhjaya
Perdagangan pada tarikh penyatuan tersebut akan dimasukkan ke
dalam Perkhidmatan Tadbir dan Diplomatik dan Sekim Per-
khidmatan Penolong Pesuruhjaya Perdagangan tersebut adalah
dihapuskan mulai dari tarikh yang sama.

2. Pegawai-pegawai di dalam Sekim Perkhidmatan Penolong
Pesuruhjaya Perdagangan akan ditukarkan ke dalam Perkhidmatan
Tadbir dan Diplomatik mengikut syarat-syarat pertukaran seperti
di Lampiran “A”. Pertukaran ke dalam Perkhidmatan Tadbir
dan Diplomatik tidak melibatkan opsen bagi pegawai-pegawai
di dalam Perkhidmatan Penolong Pesuruhjaya Perdagangan.
Pertukaran ini akan dijalankan oleh Suruhanjaya Perkhidmatan
Awam.

DATUK ABDUL AZIZ BIN ZAKARIA,

Ketua Pengarah Perkhidmatan Awam,
Malaysia

JABATAN PERKHIDMATAN AWAM,
MALAYSIA,

BancuNaNn UM.B.C.,

JALAN SULAIMAN,

KuALA LUMPUR,

1hb November, 1976.



LAMPIRAN “A”

SYARAT-SYARAT PERTUKARAN PEGAWAI-PEGAWAI

PERKHIDMATAN PENOLONG PESURUHJAYA PER-

DAGANGAN KE DALAM PERKHIDMATAN TADBIR
DAN DIPLOMATIK '

1. Sekim Perkhidmatan P.T.D.:

Apabila pegawai-pegawai yang berkenaan yang ditukarkan
ke dalam Perkhidmatan Tadbir dan Diplomatik mereka
akan tertakluk kepada sekim perkhidmatan yang berkenaan
dan gelaran mercka akan diubah mengikut sekim itu. Bagi
kemajuan seterusnya dalam perkhidmatan yang baru itu
mereka akan tertakluk kepada syarat-syarat yang terkandung
di dalam sekim yang berkenaan.

2. Pemangkuan:

Seorang pegawai yang sedang memangku adalah layak
untuk terus memangku jawatan yang berkenaan mengikut
gred jawatan itu setelah dijadikan jawatan Perkhidmatan
Tadbir dan Diplomatik. Walau bagaimanapun pemangkuan
ini akan dikaji dari semasa ke semasa.

3. Kenaikan Gaji:

Tarikh kenaikan gaji mereka di dalam perkhidmatan baru
itu adalah sama seperti tarikh kenaikan gaji mereka di dalam
perkhidmatan asal.

4. Pengesahan dalam jawatan:

Mereka yang telah disahkan dalam jawatan asal mereka
akan dianggap telah disahkan dalam jawatan dalam perkhid-
matan baru. Mercka yang belum disahkan dalam jawatan asal
mereka akan dikehendakki menjalani baki tempoh percubaan-
nya dan memenohi semua syarat pengesahan mengikut surat
perlantikan mercka dalam perkhidmatan asal sebelum dapat
disahkan dalam jawatannya.

5. Kekananan:

Kekananan pegawai-pegawai yang ditukarkan ke dalam
Perkhidmatan Tadbir dan Diplomatik akan ditentukan
mengikut asas-asas seperti berikut:

(a) Kekananan pegawai-pegawai yang berada di Tingkatan
Tertinggi “G” atau ke atas akan dikira mengikut tarikh
mereka dinaikkan pangkat ke tingkatan yang ber-
kenaan di dalam perkhidmatan asal mereka.

(b) Kekananan pegawai-pegawai yang berada di Tingkatan
Biasa (kecuali mereka yang telah hilang kekananan)
akan ditetapkan mengikut tarikh lantikan mereka di
dalam perkhidmatan asal mereka.

JABATAN CETAK KERAJAAN, KUALA LUMPUR
22309—20-11-76.



